
ᑎᓯᐱᕆ 4. 2025 
 
ᒪᓕᒐᓕᐅᕐᑎᖅᔪᐊ ᐅᓖᐱᑲ ᑕᐅᑐᕋᓐ 
ᒥᓂᔅᑕ ᐅᑭᐅᖅᑕᖅᑐᒧᑦ ᐊᒻᒪ ᐱᕙᓪᓕᐊᔪᓄᑦ ᐱᓕᕆᐊᒃᓴᑦ 
 
ᐃᕐᖐᓈᑦᑕᐅᒃᑯᑦ ᓇᒃᓯᐅᔾᔭᐅᔪᑦ: rebecca.chartrand-p@rcaanc-cirnac.gc.ca 
 
ᒥᓂᔅᑕ ᑕᐅᑐᕋᓐ 
ᖃᔅᓯᐅᓂᖏᑦ ᑳᖃᑦᑕᕐᑐᑦ ᓄᓇᕗᒻᒥ ᑲᓇᑕᓕᒫᒧᑦ ᑲᙵᓇᐅᓪᓗᐊᕐᑐᖅ.  ᓂᖀᑦ ᐊᑭᑐᓗᐊᕐᓕᖏᑦ 
ᐱᓗᐊᒪᔮᓕᕐᒪᑕ.  ᐅᓪᓗᒥ, 42−ᐳᓴᑦᑎᒥ ᐃᓕᓐᓂᐊᕆᐊᕐᑐᑦ ᓄᑕᖅᑲᑦ ᑳᒃᖢᑎᑦ − ᑲᓇᑕᓕᒫᒥᑦ 
ᐅᓄᕐᓂᖅᐹᖑᔪᑦ.  ᑐᓴᕐᕕᒋᓯᒪᔭᒃᑲ ᐊᓈᓇᐅᔪᑦ ᐅᐃᖃᖏᑦᑐᑦ ᐊᓐᓇᐅᒪᓇᓱᒃᑐᑦ $1,100. ᑐᖔᓂ 
ᑕᖅᑭᑕᒫᖅ, ᓈᒻᒪᙱᓗᐊᕐᑐᑦ ᕿᑐᕐᖓᖏᓐᓂᒃ ᓂᕿᖃᖅᑎᑦᑎᓇᓱᒋᐊᓂ.  ᑳᖃᑦᑕᕐᓂᖅ 
ᑐᐊᕕᕐᓇᖅᓯᕙᓪᓕᐊᑐᐃᓐᓇᕐᑐᖅ ᐱᓇᓱᐊᕈᓯᑕᒫᖅ. 
 
ᕿᒥᕐᕈᔭᐅᔾᔪᑎᑦ ᓂᕿᑦᑎᐊᕙᓕᕆᔩᑦ ᐅᑭᐅᕐᑕᖅᑐᒥᒃ, ᐊᐅᓚᑕᐅᔪᖅ ᐊᓗᑭ ᑰᑦᑎᐅᑉ,  
ᓴᖅᑭᓚᐅᔾᔮᖏᑦᑐᑦ ᐅᓂᒃᑳᓕᐊᑦ 2026-ᒥ ᑭᓯᐊᓂ.  ᐃᓚᒋᑦ ᐅᓄᕐᑐᒻᒪᕇᑦ ᑳᖃᑦᑕᐃᓐᓇᕐᓂᐊᖅᑐᑦ 
ᖃᐅᔨᓴᖅᑕᐅᓂᓕᒫᖓᓂᒃ.  ᓄᓇᓖᑦ ᐱᓕᕆᐊᖑᔭᕆᐊᓖᑦ ᒫᓐᓇ.  ᑎᓕᐅᕆᕙᒋᑦ ᑐᒃᓯᕋᖁᓪᓗᑎᑦ 
ᓯᕗᓪᓕᖅᐹᖅᓯᑎᓂᒃ ᐅᓂᒃᑳᓕᐊᓂᒃ ᕿᒥᕐᕈᑲᐅᑎᒋᓗᒋᑦ ᐱᓕᕆᐊᖑᑲᐅᑎᒋᔭᕆᐊᓖᑦ 
ᐊᑐᓕᕐᑎᑕᐅᓂᐊᕐᒪᑕ. 
 
ᑭᒡᓕᖃᓕᓚᐅᕐᑎᓪᓗᒋᑦ ᔪᐊᑕᓐ ᑐᙵᕕᖓᑦ/ᐃᓄᐃᑦ ᓄᑕᖅᑲᖏᓐᓄ ᓯᕗᓪᓕᐅᑎᑕᐅᔪᑦ ᐱᓕᕆᐊᒃᓴᑦ 
ᐊᕐᕌᒍᒋᔭᑦᑎᓐᓂᒃ, ᖃᓄᐃᓕᖓᓂᖓᑦ ᑐᐊᕕᕐᓇᖅᓯᓯᒪᓂᖅᓴᐅᔪᖅ.  ᐃᓚᒌᑦ 
ᐃᑲᔪᖅᑕᕝᕕᖃᖏᓐᓂᖅᓴᐅᓕᕐᑐᑦ.  ᖃᐅᑕᒫᖅ, ᐃᓄᒋᐊᑦ ᑐᒃᓯᕋᕐᑐᑦ ᐃᓄᖕᓄ ᑐᓴᐅᒪᔾᔪᑎᒃᑯᑦ.  
ᑕᒪᒃᑯᐊ ᐱᔾᔪᑕᐅᔪᑦ ᑐᐊᕕᕐᓇᖅᓯᑎᓯᒪᔭᒃᑲ ᐊᒥᓱᐃᖅᖢᖓ ᐊᐱᖅᓱᕐᓇᐅᑎᓪᓗᒍ: 
 

1. ᐅᑐᐱᕆ 28, 2025https://youtu.be/h4dW-vFuXW8 
2. ᓯᑎᐱᕆ 18, 2025https://youtu.be/qQ5mmnh9yLo 
3. ᔫᓐ 16, 2025https://youtu.be/p_gPqAEh1u0 
4. ᔫᓐ 6, 2025https://youtu.be/89WmLxj5J8E 

ᐃᓱᒫᓘᑎᒻᒪᕆᐅᖕᒪᑦ ᐊᑭᑐᓗᐊᓕᕐᓂᖏᓐᓄᑦ ᓂᑮᑦ.  ᐃᓄᒋᐊᑦ ᐅᖃᖅᓯᒪᓕᕐᑐᑦ ᓂᐅᕕᕐᑎᒃᑯᑦ 
ᐊᑭᑦᑐᕆᐊᕐᑎᑦᑎᓚᐅᕐᒪᑕ ᓂᕿᓂᑦ ᓂᖃᐃᓲᑎᑦ ᓴᖅᑭᑕᐅᓚᐅᕐᑎᓪᓗᒋᑦ ᐃᓄᐃᑦ ᓄᑕᖅᑲᖏᓐᓄ 
ᓯᕗᓪᓕᐅᑎᑕᐅᔪᑦ ᐱᓕᕆᐊᒃᓴᑦ, ᐊᑭᑐᐃᓐᓇᓕᕐᖢᑎᑦ ᓂᖃᐃᓲᑎᑦ ᐊᓂᒍᐊᓂᒃᑲᓗᐊᕐᒪᑕ.  
ᐊᑭᑐᓗᐊᕐᑐᑦ ᐊᒃᑐᐃᓯᒪᔪᖅ ᓄᓴᕗᒻᒥᐅᓕᒫᓂᑦ, ᓂᖃᐃᓲᑎᓂᒃ ᐊᑐᖅᑐᑐᐊᖑᖏᑦᑐᑦ, 
ᐊᒃᓱᕈᕐᓇᒪᕆᒃᑐᓂᒃ ᓴᖀᓯᒪᔪᖅ.  ᑕᐃᒪᐅᑎᓪᓗᒍ, ᐊᓯᖏᑦ ᓂᐅᕕᕐᕖᑦ ᐊᑭᑦᑐᕆᐊᖅᓯᓗᐊᖏᑦᑐᑦ 
ᓂᐅᕕᖅᑎᒃᑯᑎᑐᑦ.  ᐊᔾᔨᒌᖏᑎᑕᐅᓂᖏᑦ ᑐᑭᓯᓇᖅᓯᑎᑕᐅᓚᐅᖏᑦᑐᑦ ᓱᓕ.  ᒫᓐᓇ ᑭᒥᕐᕈᔾᔪᑏᑦ 
ᑕᒪᑐᒥᖓ ᖃᐅᔨᓴᖅᐹᑦ ᐱᔾᔪᑕᐅᔪᒥᒃ? 
 
ᑲᑎᒪᖃᑎᒋᓵᓚᐅᕐᑕᕋ ᐊᐅᓚᑦᑎᔨᒻᒪᕆᒃ ᓂᐅᕕᕐᑎᒃᑯᓐᓄ ᐱᓕᕆᐊᕆᓇᓱᒃᖢᒋᑦ ᐃᓱᒫᓘᑎᒻᒪᕇᑦ 
ᐊᑭᑐᓗᐊᕐᓂᖏᓐᓄᑦ ᓂᑮᑦ.  ᐊᓗᑭ ᑰᑦᑎᖅ ᑎᒃᑯᐊᖅᑕᐅᓯᒪᔪᖅ ᓯᕗᑲᖅᑎᐅᓂᕐᒧᑦ ᕿᒥᕐᕈᓂᐅᔪᒧᑦ 
ᕕᕝᕗᐊᕆᐅᓚᐅᕐᑐᒥᑦ, ᑭᓯᐊᓂ ᓂᐅᕕᕐᑎᒃᑯᑦ ᐊᐱᖅᓱᕐᑕᐅᖐᓐᓇᓚᐅᖅᑐᑦ ᐅᑐᐱᕆᐅᓚᐅᕐᑐᒥᑦ, 
ᑭᓯᐊᓂ ᓂᐅᕕᕐᑎᒃᑯᑦ ᐊᐱᖅᓱᕐᑕᐅᖐᓐᓇᓚᐅᕐᑐᑦ ᐅᑐᐱᕆᙳᕋᓱᖕᓂᖓᓂᒃ.  ᖃᓄᐃᒻᒪ 
ᑭᖑᕙᕆᐊᕐᓯᒪᕙ?  ᖃᓄᐃᒻᒪ ᑕᖅᑭᒐᓴᖕᓄ ᐅᑕᖅᑭᕙᑦ ᐅᖃᖃᑎᒋᔭᕆᐊᓂ ᐊᖏᓂᕐᐹᖑᑎᓪᓗᒍ 
ᓂᐅᕕᕐᕕᓕᒫᓂ ᐅᑭᐅᖅᑕᖅᑐᒥᑦ?  ᑕᒪᒃᑯᐊ ᑭᖑᕙᕕᐊᕐᓯᒪᔪᑦ ᐃᓱᒪᓐᓇᕐᑐᖅ ᕿᒥᕐᕈᔭᐅᔪᑦ 
ᐊᑑᑎᖃᑦᑎᐊᕐᓂᐊᕋᓗᐊᕐᒪᖔᑦ ᐊᓯᔾᔩᓂᒃᑯᑦ ᓄᓇᕗᒻᒥᐅᓄᑦ. 
 
ᑎᓕᐅᕆᕙᒋᑦ: 

1. ᑐᐊᕕᕆᓗᒋᑦ ᓂᕿᑦᑎᐊᕙᓕᕆᔩᑦ ᐅᑭᐅᕐᑕᖅᑐᒥ ᕿᒥᕐᕈᔾᔪᑎᑦ. 
2. ᓴᖅᑮᑯᓗᒍ ᕿᒥᕐᕈᔨ ᓯᕗᓪᓕᖅᐹᒥᑦ ᐅᓂᒃᑳᓕᐊᑦ ᐱᓕᕆᐊᖑᑲᐅᑎᒋᔭᕆᐊᓖᑦ 

ᐊᑐᓕᕐᑎᑕᐅᑲᐅᑎᒋᓂᐊᕐᒪᑕ. 
3. ᕿᒥᕐᕈᔭᐅᒐᓗᐊᕐᒪᖔᑦ ᐊᑭᑦᑐᕆᐊᖅᓯᒪᔪᑦ ᐊᔾᔨᒌᖏᓐᓂᖏᓗ ᓂᐅᕕᕐᕖ ᐊᑭᖏᑦ 

ᓂᐅᕕᐊᒃᓴᐅᕙᒃᑐᑦ. 
 
ᐃᓄᒋᐊᓗᐊᑦ ᓄᓇᕗᒻᒥᐅᑦ ᑳᖃᑦᑕᕐᑐᑦ.  ᐅᑕᖅᑭᔪᓐᓇᖏᑦᑐᒍᑦ ᐊᕐᕌᒍᒐᓴᓄᑦ ᕿᒥᕐᕕᔾᔪᑎᓂᒃ 
ᐱᐊᓂᒃᑕᐅᔅᓯᐊᕈᓗᒋᑦ ᐱᓕᕆᐊᕆᔭᕆᐊᓕᓪᓗ ᐱᒋᐊᕋᓱᓕᕐᓄᒋᑦ.  ᒐᕙᒪᑐᖃᒃᑯᓐᓂᒃ 
ᐃᑲᔪᖅᑕᐅᔾᔪᑎᓂᒃ ᐱᔭᕆᐊᖃᕐᑐᒍᑦ.  ᒫᓐᓇ ᐱᓕᕆᔭᕆᐊᖃᓕᕐᑐᒍᑦ 
 
 
ᑕᐃᒪᑲᓚᐅᖅ 

 

ᓘᕆ ᐃᓪᓚᐅᖅ  


